
La via d' ina poesia

da Gion Vial

Lag de Laus

I.

II Lag de Laus cun d'in affon l'egliada
surri agi avegnir e la levada;
e pegns en catsch leu fieran lur umbriva
e betschan el sulegl dascus la riva
mirond giu dalla spunda el profund
termaglian lev tremblond ell'aua clara
cul blau dil tschiel, odur de rasch'amara.

** -r

In dir combat, unviern cun glatscha
al lag ed al carstgaun smanatscha.
II nausch orcani cun forza franca
a val sesburfla, tut el branca,
ils pegns el sdreina sco las stgeinas.
Scol lag cun pegns, igl egl s'empleina
cun dil vargau che fora peinas.

E primaveras biaras ein vargadas,
entuorn il lag ein fluras s'ignivadas
e la surfatscha para ruasseivla,
sco d'in vegliet l'egliada ei migeivla.
Denton sestendan ord il funs profund
las tromas niuas d'in uaul satrau
sco tonta bratscha ord in mund vargau.



Lag de Laus

II.

Tes egls schi clars e blaus
sco il laghet de Laus,
eis gaudan la speronza,
resplendan confidonza.

Tiu egl vegn trubistgaus
sco il laghet de Laus;
lavinas sco miraglia
cun tei fan maridaglia.

Tiu egl ei uss velaus,
mo sco dal lag de Laus
sestenda greva troma
ord il vargau e cloma.



Lag de Laus

III.

Tiu egl resplenda
quei ch'el intenda,
da funs a riva
gnanc in'umbriva.

Tiu egl flammegia
ei tei zunghegia,
lu carga greva
sin tei schischeva.

Tiu egl uss paussa
e di gnanc caussa,
mo tromas tonschan
dal funs e plonschan.

A miu bab per ses siatonta

Ad in pur giubilar

La sera plein sulegl d'atun che spenda
sur prau ed èr odur de fretgs rimnai
carmal'in pur sils onns per sia senda
viers la rendida ed ils dis spirai.

E si'egliada va sur la salin teniva
che prui enstagl de spinas e garduns,
mesira las risteinas ed arriva
al ver ch'il Segner seigi staus ton buns.

El sez cun agen raaun ha la spinatscha
scarpau ord il terren selvadi criu,
nudada da lavur ei sia fatscha.

El sez ha ella tiar'il sem sterniu.
Co ei encaglia, quei ch'el ha semnau
ed il sulegl dorescha tut vargau.

Gion Vial

